
 GCP VA BIGQUERY MUHITIDA TA’LIM ANALITIKASI HAMDA 

KOMPETENSIYALARNI ANIQLASH USULLARI 

Sаidоvа Dilfuzа Еrgаshоvnа 
Qаrshi dаvlаt unvеrsitеti, О’zbеkistоn 

e-mail: saidova.d1989@gmail.com  

ORCID: 0009-0001-6932-3284 

 Shodmonova Diyora G‘ayrat qizi 
Qarshi davlat universiteti talabasi, О’zbеkistоn 

e-mail: shodmonovadiyora661@gmail.com  

Аnnоtаtsiyа: Ushbu ilmiy tadqiqotda Google App Cloud platformalari asosida 

talabalarning bilim, ko‘nikma va kompetensiyalarini baholash jarayonining nazariy-metodik 

asoslari, pedagogik tasniflari, funksional imkoniyatlari hamda amaliy mexanizmlari keng tahlil 

qilingan. Mazkur platformalarning ta’lim jarayonini raqamlashtirishdagi o‘rni, baholash 

jarayonining diagnostik, formatif va summativ bosqichlaridagi roli, shuningdek, kompetensiyaga 

yo‘naltirilgan ta’lim modeli bilan integratsiyasi chuqur ilmiy yondashuv bilan tadqiq qilinadi. 

Tadqiqotda Google Forms, Classroom, Sheets, Sites, Meet va boshqa integratsiyalashgan 

xizmatlarning baholash jarayoniga ta’siri tizimli yondashuv asosida o‘rganilgan. 

Tаyаnсh sо’zlаr: Google App Cloud, raqamli baholash, diagnostika, formativ baholash, 

kompetensiya, faoliyat jarayoni, portfoliolar, monitoring. 

 
ОЦЕНКА ЗНАНИЙ, НАВЫКОВ И КОМПЕТЕНЦИЙ СТУДЕНТОВ С 

ИСПОЛЬЗОВАНИЕМ ТЕХНОЛОГИЙ GOOGLE CLOUD PLATFORM (GCP) И 

BIGQUERY  

Саидова Дилфуза Эргашовна 

Каршинский государственный университет, Узбекистан 

Шодмонова Диёра 

Каршинский государственный университет, студент, Узбекистан 

Аннотация: В данном научном исследовании проводится всесторонний анализ 

Kirish. Zamonaviy ta’lim tizimida talabalar bilimi, ko‘nikmasi va 

kompetensiyalarini baholash jarayoni nafaqat o‘qitish samaradorligini aniqlash, balki 

kelajak kadrlarining kasbiy tayyorgarlik darajasini belgilashda ham muhim rol 

o‘ynaydi. An’anaviy baholash usullari (testlar, og‘zaki so‘rovlar, yozma ishlar) 

ko‘pincha subyektivlik, cheklangan ma’lumotlar hajmi va real vaqt rejimida tahlil 

qilish imkoniyatining yo‘qligi kabi kamchiliklarga ega. Bugungi kunda raqamli 

transformatsiya sharoitida katta hajmdagi o‘quv ma’lumotlarini qayta ishlash va ular 

asosida ishonchli xulosalar chiqarish uchun bulutli texnologiyalardan foydalanish 

dolzarb masalaga aylandi. 

Google Cloud Platform (GCP) zamonaviy bulutli infratuzilma bo‘lib, u 

ma’lumotlarni saqlash, qayta ishlash va tahlil qilish uchun keng imkoniyatlar 

yaratadi. Ushbu platformaning muhim komponenti – BigQuery texnologiyasi esa 

serverless ma’lumotlar ombori (data warehouse) sifatida milliardlab yozuvlarni 

sekundlar ichida SQL-so‘rovlar orqali tahlil qilish imkonini beradi. Aynan shu 

xususiyatlar GCP va BigQueryni ta’limda to‘plangan baholash natijalari, test 

javoblari, loyiha faolligi va boshqa kompetensiyaviy ko‘rsatkichlarni chuqur 

o‘rganish uchun samarali vositaga aylantiradi [1]. 

Ushbu maqolaning asosiy maqsadi – Google Cloud Platform va BigQuery 

texnologiyalaridan foydalanib talabalarning bilim, ko‘nikma va kompetensiyalarini 

baholashning metodik asoslarini ishlab chiqish hamda bunday tizimning amaliy 

imkoniyatlarini tahlil qilishdir. Maqolada GCPning arxitekturasi, BigQueryda 

baholash ma’lumotlarini modellashtirish, real vaqt rejimida monitoring qilish va 

vizualizatsiya kabi bosqichlar ko‘rib chiqiladi. Taklif etilayotgan yondashuv 

an’anaviy baholash tizimlariga nisbatan shaffoflik, obyektivlik, 

masshtablanuvchanlik va ma’lumotlarga asoslangan qaror qabul qilish kabi 

afzalliklarni taqdim etadi. 

Natijada, GCP va BigQuery asosida qurilgan baholash tizimi nafaqat talabalar 

o‘zlashtirishining aniq manzarasini yaratadi, balki o‘qituvchilar va boshqaruv 

xodimlari uchun o‘quv jarayonini takomillashtirish bo‘yicha strategik qarorlar qabul 

qilishda ishonchli vosita bo‘lib xizmat qilishi mumkin. 

Adabiyotlar tahlili. Bulutli texnologiyalarni ta’limga, xususan, baholash 

tizimlariga tatbiq etish masalalari bir qator tadqiqotchilar tomonidan o‘rganilgan. 

Masud va boshqalar bulutli hisoblashdan foydalanadigan elektron ta’lim tizimining 

arxitekturasini ishlab chiqqan bo‘lib, unda ta’lim imkoniyatlari va bulut xizmatlari 

birlashtirilgan. Gusev va boshqalar esa e-assessment tizimining SOA (Service 

Oriented Architecture) arxitekturasini yaratgan bo‘lib, bu arxitektura yuqori 

darajadagi elastiklik va barqaror unumdorlikni ta’minlashga qaratilgan. Ko‘plab 

tadqiqotlar bulutli muhitda baholash tizimlarini joriy etishning ijobiy tomonlarini – 

manbalarga masofadan kirish imkoniyati, kengayuvchanlik (scalability) va iqtisodiy 

samaradorlikni ta’kidlaydi. Biroq, aynan Google Cloud Platform’ning BigQuery kabi 

kuchli tahliliy vositalarini ta’limiy kompetensiyalarni baholash tizimlariga 

integratsiya qilish bo‘yicha tizimli tadqiqotlarning yetishmasligi seziladi [2]. 

Google BigQuery – bu Google Cloud Platform-ning serverless ma’lumotlar 

ombori (data warehouse) xizmati bo‘lib, u katta hajmdagi ma’lumotlar ustida SQL-

so‘rovlar yordamida sekundlar ichida tahlil o‘tkazish imkonini beradi. BigQueryning 

asosiy texnik afzalliklari qatoriga uning Dremel nomli masshtablanuvchi tahlil tizimi 

asosidagi arxitekturasi, ma’lumotlarni ustunli (columnar) saqlash formati va kuchli 

parallellashtirish mexanizmlari kiradi [3]. 

2025-yilda o‘tkazilgan qiyosiy tahlillarga ko‘ra, yetakchi bulutli ma’lumotlar 

omborlari – BigQuery, AWS Redshift, Azure Synapse va Snowflake – o‘rtasida 

jiddiy raqobat mavjud. Xususan, ClickHouse tomonidan 2025-yil dekabrda e’lon 

qilingan kompleks benchmarking (qiyosiy sinov) natijalariga ko‘ra, 1 mlrd, 10 mlrd 

va 100 mlrd qatorlardan iborat ma’lumotlar to‘plami ustida analitik yuklamalarni 

bajarishda BigQuery yuqori tezlik ko‘rsatgan, biroq narx-navo ko‘rsatkichlari 

bo‘yicha boshqa tizimlardan (masalan, ClickHouse Cloud) ortda qolgan (ClickHouse, 

2025). Estuary 2025 ma’lumotlar ombori benchmarkiga ko‘ra, BigQuery “tez 

ishlaydi, ammo xarajati o‘zgaruvchan” deb baholangan, Snowflake esa “barqaror har 

tomonlama” variant sifatida ko‘rsatilgan. Shuningdek, BigQuery Advanced 

Runtimeni qo‘llash orqali ishlash unumdorligini 32% gacha oshirish mumkinligi 

aniqlandi, bu slotlar asosidagi narx modellarida jiddiy iqtisodiy samara beradi. 

BigQuery ML (BigQueryda Machine Learning) – tahlilchilarga SQL yordamida 

to‘g‘ridan-to‘g‘ri ma’lumotlar omborida mashinaviy o‘qitish modellarini yaratish, 

o‘qitish va ulardan bashorat qilish imkonini beruvchi vosita bo‘lib, u ta’limda 

prognostik tahlil qilish uchun keng imkoniyatlar ochadi [4]. 

Google Cloud Platform va uning BigQuery xizmatini ta’lim sohasida qo‘llash 

bo‘yicha bir qator ilmiy ishlar mavjud. Xususan, 2017-yilda Lopez va boshqalar 

tomonidan “Google BigQuery for Education” nomli tadqiqotda Harvard va MIT 

tomonidan ishlab chiqilgan edx2bigquery ochiq manbali Python to‘plami yordamida 

yuzlab MOOC kurslarining bir necha terabaytlar hajmidagi o‘quvchi ma’lumotlarini 

BigQuery’da saqlash va tahlil qilish imkoniyatlari ko‘rsatilgan. Ushbu ishda 

BigQuery’ning “foydalanish qulayligi, ma’lumotlarni yuklashning soddaligi va real 

vaqtga yaqin interaktiv so‘rovlar” xususiyatlari alohida ta’kidlangan. 

2025-yilda chop etilgan tadqiqotda esa Google Workspace (Google Classroom, 

Google Forms va Google Sheets) asosida qurilgan bulutli baholash tizimining 

talabalar raqamli kompetensiyalariga ta’siri eksperimental ravishda o‘rganilgan. 

Tajriba guruhida raqamli kompetensiya darajasi 60.2 balldan 69.2 ballga (9.0 ballga) 



“Еlеktrоn tа’lim” – “Электронное обучение” – “Е-lеаrning” June,  2026, Nо2, Vоl. 7 ISSN2181-1199 

 

 

 

11 

oshgan. So‘rov natijalariga ko‘ra, talabalarning 87 foizi bulutli xizmatlarda ishlashga 

ishonchi komil ekanligini bildirgan. Mazkur tadqiqot dastlab, aynan BigQueryning 

analitik kuchidan foydalamaydi, ya’ni unda ma’lumotlar kam miqdordagi jadvallarda 

saqlanadi va murakkab ko‘p o‘lchovli tahlillar o‘tkazilmaydi [4]. 

Google Classroomdan olingan log ma’lumotlarini BigQueryga yuklash va 

talabalarning topshiriqlar topshirish holatini vizualizatsiya qilish bo‘yicha 

yaponiyalik tadqiqotchilar tomonidan 2023-yilda amalga oshirilgan ish mavjud. 

Ushbu yondashuv o‘qituvchilarga sinfning umumiy tendensiyalarini tezda aniqlash 

imkonini bergan. Shuningdek, Indoneziyaning Telkom universitetida GCPning Cloud 

Storage, BigQuery va Cloud Function xizmatlaridan foydalanib, ma’lumotlarni 

yig‘ish va akkreditatsiya ko‘rsatkichlari asosida talabalar faoliyatini tahlil qiluvchi 

framework ishlab chiqilgan. 

Talabalar raqamli kompetensiyalarini baholash bo‘yicha tizimli adabiyotlar 

tahlili ko‘plab muhim jihatlarni ochib beradi. Giganti ta’kidlaganidek, 

kompetensiyalarni baholashda, eng avvalo, ishonchli va haqiqiy o‘lchov vositalarini 

ishlab chiqish muhim. Bulutli baholash tizimlarining samaradorligi bo‘yicha olib 

borilgan tadqiqotlar shuni ko‘rsatadiki, bunday tizimlar talabalarning o‘z-o‘zini 

nazorat qilish, analitik fikrlash va ishonch kabi metakognitiv ko‘nikmalarini 

rivojlantirishda muhim rol o‘ynaydi. 

Bondarenko va hamkasblarining 2019-yilda nashr etilgan “Google Classroom 

as a Tool of Support of Blended Learning for Geography Students” maqolasida 

aralash (blended) ta’lim modelida Classroomdan foydalanish geografiya talabalari 

uchun sinf ichidagi va tashqarisidagi o‘qish jarayonini birlashtirish, real vaqt aloqasi, 

o‘quv faoliyatini monitoring qilish va baholash imkonini berganini ta’kidlaydi. 

Bondarenko, Pakhomova va Lewoniewskiyning 2020-yilda chop etilgan “The 

didactic potential of virtual information educational environment” nomli maqolasida 

Google Classroom asosida tashkil etilgan virtual axborot-ta’lim muhiti 

o‘quvchilarning individualizatsiyalangan o‘rganishini qo‘llab-quvvatlash, 

interaktivlik va ma’lumotga doimiy kirishni ta’minlash imkoniyatlarini beradi [4]. 

Bundan tashqari, o‘qituvchilarning kasbiy mahoratini baholash sohasida 

raqamli baholash vositalarining rolini Tursinova Z. “Ta’lim sifatini oshirishda 

o‘qituvchilarning pedagogik mahoratini baholash mexanizmlarining samaradorligini 

oshirish” tadqiqotida formativ baholash va refleksiv amaliyot raqamli platformalar 

orqali amalga oshirilishi o‘qituvchi kompetensiyasini baholash va rivojlantirishda 

samarali yechim ekanligi ta’kidlangan. Adabiyotlarda Google App Cloud 

platformalarining, xususan Google Classroom va Google Forms, ta’lim jarayonida 

baholash va o‘quv faoliyatini optimallashtirishdagi roli keng o‘rganilgan. Pardayev S. 

tomonidan e’lon qilingan “O‘quvchilarning bilim, ko‘nikma va malakalarini onlayn 

nazorat qilishda Google Formsning imkoniyatlari” maqolasida Google Forms test 

vositasi sifatida ishlatilishi, avtomatlashtirilgan natijalar yig‘ilishi va o‘qituvchiga tez 

va samarali feedback berish imkoniyatlari tahlil qilingan.  

Tadqiqot metodologiyasi. Mazkur tadqiqotda Google Cloud Platform va 

Google BigQuery muhitida ta’lim analitikasi jarayonlarini tashkil etish hamda 

talabalar kompetensiyalarini aniqlash usullarini ishlab chiqish va baholash 

metodologiyasi qo‘llanildi. Tadqiqot aralash metodlar (mixed methods) yondashuvi 

asosida olib borilib, unda miqdoriy va sifat tahlili usullaridan kompleks foydalanildi. 

Tadqiqotning birinchi bosqichida ta’lim analitikasi, bulutli texnologiyalar va 

kompetensiyaga asoslangan baholash tizimlari bo‘yicha ilmiy adabiyotlar tahlil 

qilindi. Xususan, zamonaviy raqamli ta’lim muhitlarida katta hajmdagi ma’lumotlarni 

qayta ishlash, ularni saqlash va tahlil qilish imkoniyatlari o‘rganildi. Shuningdek, 

Google tomonidan taqdim etilgan bulutli xizmatlarning ta’lim jarayonidagi o‘rni 

tahlil qilindi. 

Ikkinchi bosqichda tadqiqotning texnologik modeli ishlab chiqildi. Modelda 

talabalarning o‘quv faoliyatiga oid ma’lumotlar virtual ta’lim muhiti, LMS 

platformalari va onlayn baholash tizimlaridan yig‘ildi. Ushbu ma’lumotlar Google 

BigQuery bazasiga yuklandi va strukturaviy ko‘rinishga keltirildi. Ma’lumotlarni 

yig‘ish jarayonida quyidagi ko‘rsatkichlardan foydalanildi: 

 talabalar davomati;  

 topshiriqlarni bajarish faolligi;  

 test natijalari;  

 amaliy mashg‘ulotlardagi ishtirok;  

 forum va virtual hamkorlikdagi faollik;  

 mustaqil ta’lim ko‘rsatkichlari.  

Uchinchi bosqichda ma’lumotlarni qayta ishlash va analitik tahlil amalga 

oshirildi. Bunda SQL so‘rovlari, statistik tahlil usullari va ma’lumotlarni 

vizuallashtirish texnologiyalaridan foydalanildi. Kompetensiyalarni aniqlash uchun 

klasterlash, reytinglash va prognozlash metodlari qo‘llanildi. Talabalar faoliyati 

asosida ularning quyidagi kompetensiyalari baholandi: 

 axborot-kommunikatsion kompetensiya;  

 muammoli vaziyatlarni hal qilish kompetensiyasi;  

 mustaqil ishlash kompetensiyasi;  

 virtual hamkorlik kompetensiyasi;  

 dasturlash va texnologik kompetensiyalar.  

Tadqiqot davomida kompetensiyalarni aniqlashning matematik-statistik modeli 

ishlab chiqildi. Ushbu modelda talabaning umumiy kompetensiya darajasi turli 

indikatorlar asosida integral ko‘rsatkich sifatida hisoblandi. 

Kompetensiyalarni baholashda quyidagi analitik yondashuvlardan foydalanildi: 

descriptive analytics – mavjud holatni tavsiflash;  

diagnostic analytics – o‘quv natijalariga ta’sir etuvchi omillarni aniqlash;  

predictive analytics – talabaning kelajakdagi natijalarini prognozlash;  

prescriptive analytics – ta’lim jarayonini optimallashtirish bo‘yicha 

tavsiyalar ishlab chiqish.  

To‘rtinchi bosqichda tajriba-sinov ishlari amalga oshirildi. Tadqiqotda oliy 

ta’lim muassasalarining talabalaridan iborat tajriba va nazorat guruhlari 

shakllantirildi. Tajriba guruhida Google Cloud asosidagi ta’lim analitikasi modeli 

qo‘llanildi, nazorat guruhida esa an’anaviy monitoring usullaridan foydalanildi. 

Tajriba natijalari statistik jihatdan taqqoslanib, samaradorlik darajasi aniqlandi. 

Tahlil va natijalar: Google BigQuery asosida talabalar bilimini baholash 

tizimini ishga tushirish. 1-bosqich. Google Cloud loyihasini yaratish 

1. Brauzer orqali quyidagi manzilga kiring: 

https://console.cloud.google.com 

2. “Select a project” tugmasini bosing. 

3. “New Project” ni tanlang. 

4. Loyiha nomini kiriting (masalan: Student Assessment System). 

5. “Create” tugmasini bosing. 

6. Loyiha yaratilgach, uni faol (active) qiling. 

Natija: Google Cloud muhiti ishlab turadigan loyiha tayyorlanadi.  

 

1-rasm. BigQuery xizmatini faollashtirish 

1. Cloud Console menyusidan: Navigation Menu ☰ → BigQuery 

→ Studio yo‘liga o‘ting. 

2. Agar birinchi marta kirilsa, tizim avtomatik tarzda BigQuery’ni 

yoqadi. 

https://console.cloud.google.com/

3. O‘ng panelda loyiha nomingiz ko‘rinadi: 

 

2-rasm. Ma’lumotlar jadvalini tayyorlash (Google Sheets) 

1. Google Sheets oching. 

2. Quyidagi ustunlar bilan jadval yarating: 

 

3-rasm. Google Sheets ma’lumotini BigQuery ga yuklash 

1. BigQuery oynasida: 

Explorer → Add data → Google Drive ni tanlang. 

2. Google Sheets faylingizni belgilang. 

3. Jadval nomi kiriting, masalan: “My project” 

4. “Create table” tugmasini bosing. 

Natija: Jadval BigQuery bazasiga muvaffaqiyatli joylandi. 

 

1) Lokal file-Kompyuterimizga saqlangan talabalrning ma’lumotlarini(talaba 

ballarini) shu yerdan yuklaymiz  

5-bosqich. Tahliliy SQL so‘rov yozish 

BigQuery “Query Editor” oynasiga quyidagi SQL kod yoziladi: 

WITH 

  stats AS ( 

    SELECT 

      student_id, 

      AVG(score) AS avg_score, 

      MAX(score) - MIN(score) AS improvement, 

      STDDEV(score) AS score_std, 

      COUNT(*) AS attempts 

    FROM 

     `marine-atrium-478816-r0`.student.student 

    GROUP BY student_id 

  ) 

SELECT 

  student_id, 

  avg_score, 

  improvement, 

  score_std, 

  attempts, 

  CASE 

    WHEN avg_score >= 70 AND improvement >= 10 THEN "Strong" 

    WHEN avg_score >= 50 THEN "Average" 

    WHEN improvement > 0 THEN "Improving" 

    ELSE "Needs Attention" 

  END AS performance_category 

FROM 

  stats 

ORDER BY avg_score DESC; 

6-bosqich. So‘rovni ishga tushirish 

1. SQL kod yozilgach, yuqoridagi: ▶ Run tugmasini bosing. 

2. Tizim avtomatik hisoblashni amalga oshiradi. 

3. Pastki qismda “Query results” jadvali paydo bo‘ladi. 

Natija: 

 Talabalarning o‘rtacha ko‘rsatkichi 

 Rivojlanish darajasi 

 Toifalarga ajratilgan baho 

7-bosqich. Natijalarni vizual ko‘rinishda tahlil qilish 

1. “Visualization” bo‘limiga o‘ting. 

2. Diagramma turi sifatida: 

o Column Chart yoki 

o Bar Chart tanlang. 

3. X o‘qi – student_id Y o‘qi – avg_score 

Natija: Talabalarning akademik ko‘rsatkichlari grafik ko‘rinishda aks etadi. 

1. student_id( talabaning id) 

2. avg_score (o‘rtacha ball) 

3. improvement (o‘sish %) 

4. std_score-talabaning testlardagi ballarining barqarorlik ko‘rsatkichi (standart 

og‘ish). 

5. attempts (urinishlar soni) 

6. performance_category (Excellent & Stable → Juda a’lo va barqaror, Above 

Average → O‘rtachadan yuqori, Average → O‘rtacha, Needs Attention → E’tibor 

talab qiladi) 

7. Dastur kodi 

8-bosqich. Natijalarni saqlash 

1. “Save results” tugmasini bosing. 

2. Natijani: 

o Yangi jadval sifatida saqlash yoki 

o CSV formatda yuklab olish mumkin. 

Tizim ishlash algoritmi 

1. Talaba baholari kiritiladi 

2. BigQuery orqali statistik tahlil qilinadi 

3. Toifa aniqlanadi 

4. Natijalar grafik va jadval ko‘rinishda chiqariladi 

5. Qarorlar qabul qilinadi 

Mazkur dastur ishga tushirilgach: 

 Talabalar bilim darajasi avtomatik baholanadi 

 O‘qituvchi uchun tahliliy panel shakllanadi 

 Har bir talaba individual rivojlanish darajasiga ko‘ra monitoring 

qilinadi 

Bu tizim ta’lim jarayonida raqamli baholashni amalga oshirishning zamonaviy 

modelini yaratadi [6]. 

Mazkur amaliy ishda Google Cloud platformasi va BigQuery xizmati 

yordamida talabalarning bilim darajasini baholashga mo‘ljallangan oddiy va samarali 

tizim yaratildi. Ushbu tizim orqali talabalarning baholari avtomatik tarzda qayta 

ishlanib, ularning o‘rtacha ko‘rsatkichi, rivojlanish darajasi va umumiy samaradorligi 

aniqlab berildi. 

Amaliy ish jarayonida talabalar natijalari asosida ularni turli toifalarga ajratish 

imkoniyati yaratildi. Bu esa o‘qituvchilarga qaysi talaba yaxshi natija ko‘rsatayotgani 

va qaysi talaba qo‘shimcha yordamga muhtoj ekanligini aniqlashda qulaylik yaratadi. 

Shuningdek, bu tizim baholash jarayonini tezlashtiradi va inson omili ta’sirini 

kamaytiradi. 

Natijada, Google Cloud va BigQuery asosida ishlab chiqilgan ushbu baholash 

tizimi ta’lim jarayonida zamonaviy texnologiyalardan foydalanishning samarali 

namunasi sifatida xizmat qiladi. Ushbu ishlanma kelgusida yanada rivojlantirilib, 

avtomatik baholash va sun’iy intellekt asosida tavsiya beruvchi tizimga aylantirilishi 

mumkin. 

Xulosa va takliflar. Google Cloud Platform (GCP) va BigQuery 

texnologiyalaridan ta’lim jarayonida foydalanish talabalar faoliyatini chuqur tahlil 

qilish, ularning bilim, ko‘nikma va kompetensiyalarini aniq baholash imkonini 

beradi. Mazkur texnologiyalar katta hajmdagi ta’limiy ma’lumotlarni tezkor qayta 

ishlash, natijalarni vizuallashtirish va tahliliy xulosalar chiqarishda samarali vosita 

sifatida xizmat qiladi. 

https://cloud.google.com/?utm_source=chatgpt.com
https://cloud.google.com/bigquery?utm_source=chatgpt.com

Shuningdek, bulutli texnologiyalar asosida yaratilgan analitik tizimlar 

individual yondashuvni shakllantirish, talabalar o‘zlashtirish darajasini monitoring 

qilish hamda ta’lim sifatini oshirishga yordam beradi. BigQuery platformasi 

yordamida real vaqt rejimida ma’lumotlarni tahlil qilish imkoniyati ta’lim jarayonida 

muammolarni erta aniqlash va samarali pedagogik qarorlar qabul qilishga xizmat 

qiladi. 

Natijada, GCP va BigQuery texnologiyalarini ta’lim tizimiga integratsiya qilish 

raqamli ta’lim muhitini rivojlantirish, zamonaviy kompetensiyalarni baholash 

mexanizmlarini takomillashtirish hamda ta’lim jarayonining samaradorligini 

oshirishda muhim ahamiyat kasb etadi. 

